
Rwy'n ysgrifennu ynghylch ymchwiliad y Pwyllgor Cyfansoddiadol a Deddfwriaethol, ‘Llais
Cryfach i Gymru'. Rwy'n ddiolchgar iawn am y dystiolaeth a ddarparwyd gennych ar gyfer
yr ymchwiliad. Rydym wrthi'n llunio’r adroddiad ac yn bwriadu ei gyhoeddi dros yr
wythnosau nesaf.

Wrth i ni ystyried pa mor effeithiol yw cysylltiadau rhynglywodraethol, un elfen sydd o
ddiddordeb yw'r systemau sy’n cefnogi'r cysylltiadau hynny, ac yn benodol y Cyd-bwyllgor
Gweinidogion. Rydym yn ymwybodol y gwnaed cytundeb ysgrifenedig yn ddiweddar
rhwng Senedd yr Alban a Llywodraeth yr Alban. Mae'r cytundeb ysgrifenedig yn nodi'r hyn
a gytunwyd o ran y wybodaeth y bydd Llywodraeth yr Alban, pan fo'n briodol, yn ei
darparu i Senedd yr Alban. Un o ganlyniadau'r drefn hon yw bod Prif Weinidog yr Alban yn
ysgrifennu at Bwyllgor Cyllid a Chyfansoddiad Senedd yr Alban ar 6l pob un o gyfarfodydd
y Cyd-bwyllgor Gweinidogion, gan nodi canlyniadau’r cyfarfod ac unrhyw gamau
gweithredu ar gyfer Llywodraeth yr Alban, gan gynnwys copi o'r Hysbysiad ar y cyd.
Byddwn yn ystyried y cytundeb hwn yn ofalus fel rhan o'n hadroddiad.

Byddwn yn ddiolchgar pe gallech roi gwybod beth yw eich barn ar sut y mae Cyd-
bwyllgorau'r Gweinidogion yn gweithio'n gyffredinol yn dilyn Deddf Cymru 2017. Byddai'n
ddiddorol clywed hefyd sut y mae'r cyfarfodydd yn esblygu, os o gwbl, yn eich barn chi,
wrth i'r trafodaethau ynghylch ymadawiad y DU a'r UE ddwysau.

Rwy'n sicr y bydd eich safbwyntiau yn ddefnyddiol iawn ac rwy'n edrych ymlaen at glywed
gennych.

